
                   Ilulissat, 29. juuli 2016 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqut: 

1. Inuit ataasiakkaat ujarassiornermik soqutigisallit inuussutissarsiutigalugu 

ingerlataqassagunik periarfissat aqqutissallu suut atorsinnaavaat? 

2. Inuit ataasiakkaat ujarassiornermik soqutigisallit qanoq iliussappat 

ujarassiorfissamik piiaaffissamillu qulakkeerinnissagunik? 

3. Inunnut ataasiakkaanut ujarassiornermik soqutigisalinnut ujarassiornermut 

piiaanissamullu nunaminertat suut qassillu qinnuteqarfigisinnaavaat? 

4. Inunnut ataasiakkaanut ujaqqanik pinnersaasiornissamut soqutiginnittunut 

suut aporfiuppat? ujaqqanik pinnersaasiassanik ujaqqanillu erlinnartunik 

atuinissamut piiaanissamut ? 

5. Ujaraqqanik pinnersaasiassanik ujaarlernermut akuersissutit qassit sumilu 

suliffeqarfissuarnut nunatta avataaneersunut tunniunneqarsimappat? 

6. Suliffeqarfissuarnut nunatta avataaneersunut ujaqqanik pinnersaasiassanik 

erlinnartunillu ujaarlernermut atatillugu piumasaqartoqartarpa? Ujaarlerneq 

qanoq sivisutigissanersoq? 

7. Ujaqqanik pinnersaasiassanik erlinnartunillu ujarlernermut akuersissutit 

tunniunnerannut atatillugu suut piumasaqaataappat aamma akuerineqartut 

qanoq nakkutigineqartartarpat? 

(Inatsisartunut ilaasortaq, Anthon Frederiksen, Partii Naleraq) 

 

Tunngavilersuutit: 

Ujaqqanik pinnersaasiassanik erlinnartunillu ujarlerneq piiaanissarlu tupinnanngitsumik 

maani najugaqavissunik soqutigineqaleraluttuinnarpoq, aamma neriuutiginaqaaq nunatsinni 

aningaasaqarnikkut maanilu nunaqavissunut tamassuma iluaqutaallualernissaa. 

Taamaammat assut soqutiginarpoq paasilluassallugit, nunatta avataaneersunut ujaqqanik 

pinnersaasiassanillu ujaarlernissanut akuersissutit maannamut tunniunneqarsimasut qanoq 

amerlatiginersut, taakkununngalu piumasaqaatit qanoq ittuunersut. 

Taamatut aamma nunaqavissut namminerisaminnik aallartitsiniartut qanoq 

periarfissaqarnersut. 

Ullut suliffiit qulit qaangiutsinnagit akineqarnissara kissaatigaara. 


